
Ráiteas an Chathaoirligh 

Cuireann an Oifig Náisiúnta d’Fhorbairt Eacnamaíoch agus Sóisialach (NESDO) 

comhairle ar an Taoiseach maidir leis na hábhair straitéiseacha go léir a bhaineann 

le forbairt eacnamaíoch, shóisialta agus timpeallachta in Éirinn. 

Bhí NESDO comhdhéanta de thrí chomh-chomhlacht nuair a bunaíodh í – an 

Chomhairle Náisiúnta Eacnamaíoch agus Shóisialta (NESC), an Fóram Náisiúnta 

Eacnamaíoch agus Sóisialach (NESF) agus an tIonad Náisiúnta Comhpháirtíochta 

agus Feidhmíochta (NCPP). Díscaoileadh an NESF agus an NCPP sa bhliain 2010 agus 

lean NESC uirthi mar chomh-chomhlacht aonar. 

Cuireann NESDO seirbhísí iomlána riaracháin agus tacaíochta ar fáil do NESC agus 

cuireann gach tuarascáil, moladh agus conclúid a eascraíonn ó thionscadail an 

chomhlachta sin faoi bhráid an Rialtais agus déanann na socruithe maidir le 

míreanna den sórt sin a fhoilsiú chomh maith.  

Tugann Treoirlínte maidir le Beartais agus Nósanna Imeachta NESDO breac-chuntas 

ar shocruithe rialachais chorparáideach na hOifige, lena n-áirítear feidhmeanna 

agus freagrachtaí Bhord agus Foireann NESDO.  Comhlíonann na Treoirlínte Cód 

Cleachtais chun Comhlachtaí Stáit a Rialú agus déantar athbhreithniú orthu ar 

bhonn rialta.   

Reáchtáil Coiste Iniúchta NESDO ceithre chruinniú le linn na bliana 2016. Tá an 

Coiste comhdhéanta de: 

 An tUasal Ray Henry (Cathaoirleach) 

 An tUasal Paul McGarry, Roinn an Gnóthaí Eachtracha agus Trádála 

 An Dr Helen Johnston, NESC 

Feidhmíonn IAU Roinn an Taoisigh mar acmhainn do Bhord agus do lucht 

bainistíochta NESDO ó thaobh dearbhú a sholáthar ar leordhóthanacht agus 

éifeachtacht córas rialaithe inmheánaigh na heagraíochta, lena n-áirítear rialuithe 

airgeadais, oibríochtúla agus comhlíontachta agus bainistíocht riosca.  

I gcomhthéacs a chláir oibre trí bliana, sa bhliain 2016 rinne an Coiste Iniúchta 

athbhreithniú ar thuarascáil iniúchóireachta ar phárolla NESDO don bhliain 2015 

agus rinne sé monatóireacht ar an dul chun cinn a rinneadh ar iniúchadh ar Chlár 

Sócmhainní Seasta NESDO. Léirigh an t-iniúchadh párolla go raibh nósanna imeachta 

cuí i bhfeidhm maidir le gníomhaíocht párolla agus go raibh NEDO ag cloí leo. 

Críochnaíodh an t-iniúchadh ar an gClár Sócmhainní Seasta faoi dheireadh na bliana 

2016 ionas go bhféadfadh an Coiste Iniúchta athbhreithniú a dhéanamh air i dtús na 

bliana 2017. 

Leagtar amach sa doiciméad Nósanna Imeachta maidir le Rialú Inmheánach 

Airgeadais NESDO na caighdeáin agus na nósanna imeachta cuntasaíochta ar fad, 

lena n-áirítear iad siúd a bhaineann le hairgead tirim, párolla, fáltais, íocaíochtaí, 

taisteal agus costas, soláthar, sócmhainní seasta, slándáil teicneolaíocht faisnéise, 

rialú buiséid agus coinneáil agus bainistíocht taifead.  

Feidhmíonn an duine céanna sna poist mar Phríomhoifigeach NESDO agus mar 

Stiúrthóir NESC, agus íoctar an duine sin maidir lena phost mar Stiúrthóir NESC agus 

ní fhaigheann sé aon luach saothair bhreise, díolaíochtaí ná costais bhreise maidir 

lena ról mar Phríomhoifigeach NESDO. Íoctar gach comhalta foirne de chuid NESDO 

agus NESC, lena n-áirítear an Príomhoifigeach/Stiúrthóir, de réir ciorcláin ábhartha 

pá arna n-eisiúint ag an Roinn Caiteachais Phoiblí agus Athchóirithe. Is deimhin liom 

go bhfuil na ciorcláin seo á gcomhlíonadh go hiomlán ag NESDO. 

Tá NESDO tiomanta a cuid oibleagáidí a chomhlíonadh faoin Acht um Íoc Pras 

Cuntas, 1997. Cloíodh lena beartas maidir le híocaíocht a dhéanamh ar na sonraisc 

go léir laistigh de chreataí ama forordaithe le linn na bliana, agus rinneadh nócha 

cúig faoin gcéad (90%) d’íocaíochtaí laistigh de 15 lá ó dháta fála na sonrasc. Ní 

rabhthas faoi dhliteanas ús a íoc maidir leis an fhoráil a bhaineann le híocaíochtaí 

malla. 

Dearbhaím nár tharla aon imeachtaí móra tar éis dháta an chláir comhordaithe le 

linn na bliana 2016. 

Glacann NESDO páirt sa tionscnamh ‘Green Team’ lena bhfuil baint ag eagraíochtaí 

atá lonnaithe in uimhir a 16, Cearnóg Parnell Thoir, Baile Átha Cliath 1. Mar thoradh 

ar ghníomhaíochtaí spárála fuinnimh an ‘Green Team’ le linn na bliana 2016, 

rinneadh laghdú 24% ar an iomlán ar ídiú fuinnimh san fhoirgneamh. 

 

 

 

Martin Fraser 

Cathaoirleach 

An Oifig Náisiúnta d’Fhorbairt Eacnamaíoch agus Sóisialach 

Clár Oibre NESC 2016 

D’fhoilsigh NESC na tuarascálacha seo a leanas sa bhliain 2016 agus chuir leo:  

An Dinimic um Inbhuanaitheacht Comhshaoil agus Forbairt Áitiúil: 

Dobharshaothrú Áitíonn (Tuarascáil Uimh. 143 na NESC) gur féidir dobharshaothrú 

a dhéanamh in Éirinn amach anseo ina mbeadh cothromaíocht idir spriocanna 

eacnamaíochta, comhshaoil agus sóisialta. Mar chuid dá shainchúram 

inbhuanaitheachta a choimisiúnaigh NESC an tuarascáil, lena n-áirítear staidéar 

cáilíochtúil ar fhorbairt Inbhuanaithe ar dhobharshaothrú in Éirinn.   Scrúdaítear sa 

taighde, ón Dr Patrick Bresnihan, an tslí a bhfuil an dinimic a bhaineann le 

hinbhuanaitheacht comhshaoil laistigh de dhobharshaothrú in Éirinn agus mar a 

bainistíodh é.  

Tháinig trí phríomhthéama as an taighde: 

 Tá gá le heacnamaíochtaí éagsúla ar mhaithe le forbairt 

 Ní mór teacht aniar a chothú ar mhaithe le riosca comhshaoil 

 Is féidir feabhas a chur ar réiteach coimhlinte, rannpháirtíocht agus 

cinnteoireacht 

Clár Bheatha Bhoirne (Sraith Taighde Uimh. 9 na NESC) Is féidir le forbairt Bheatha 

Bhoirne, mar atá tuairiscithe sa pháipéar seo, ionchur a dhéanamh i bplé agus i 

machnamh tuisceanach faoi bheartas comhshaoil, nuálaíocht shóisialta agus 

talmhaíocht. Is sampla tábhachtach é Beatha Bhoirne den bhealach ar féidir imní 

comhshaoil a chomhthathú go rathúil le fachtóirí eacnamaíocha agus sóisialta de 

réir mar a bhíonn siad ag feirmeoirí áitiúla ar an talamh. Is cás an-spéisiúil é ina 

léirítear mar is féidir le beartas comhshaoil—a leagtar síos ar dtús ag leibhéal ard, 

an AE—nuálaíocht agus gníomhaíocht áitiúil a spreagadh agus, ar deireadh, roinnt 

athbhreithnithe ar chur chuige foriomlán an bheartais agus an coincheap céanna a 

bhaineann le caomhnú an dúlra a shaibhriú. Tugann sé léargas domhain freisin ar 

phraiticiúlachtaí agus ar choinníollacha aon tionscadail nuálaíochta shóisialta – ina 

bhféadfaí meascán de chruthaitheacht, ceannaireacht, líonraí atá ag teacht chun 

cinn, saineolas agus taighde a fheiceáil, agus tacaíochtaí airgeadais agus teicniúla ag 

pointí criticiúla. Ar deireadh, ba cheart go spreagfadh clár Shaol Bhoirne plé faoi ról 

na bhfeirmeoirí i gcosaint an chomhshaoil agus conas a d’fhéadfaí tacú leo tuilleadh 

le bithéagsúlacht na hÉireann a neartú. Tugann Brendan Dunford faoi deara ina 

chonclúidí, ‘cé go bhfuil sé fós ina thús, d’oibrigh an cur chuige seo ina 

mbreathnaítear ar fheirmeoirí mar acmhainn chaomhnaithe, agus muinín a bheith 

astu agus infheistiú iontu, go maith, rud a spreagann éagsúlacht mhór freagraí ag 

leibhéal páirce agus feirme, agus a bhfuil fáilte rompu, agus iad ag cur feabhas 

foriomlán marcáilte sa réimse ar fáil thar thréimhse ama’.  

Sainghrúpa maidir le Maoiniú d’Ardoideachas na hÉireann sa Todhchaí 

Bhunaigh an tAire Oideachais agus Scileanna an Sainghrúpa maidir le Maoiniú 

d’Ardoideachas na hÉireann sa Todhchaí sa bhliain 2014 ‘le saincheisteanna a 

bhaineann le maoiniú inbhuanaithe fadtéarmach d’ardoideachas in Éirinn a aithint 

agus a bhreithniú agus le roghanna maoinithe don todhchaí a aithint’. I rith na 

bliana 2016 lean Rúnaíocht an NESC ag cur tacaíocht anailíseach agus taighde ar fáil 

don Ghrúpa seo. Bhain trí pháipéar comhairliúcháin a fhorbairt ar mhaithe le 

comhairliúcháin phoiblí leis seo --i míonna Eanáir, an Mheithimh agus Dheireadh 

Fómhair--agus páipéir chúlra agus ábhar faisnéise do na cruinnithe míosúla a bhí ag 

an Sainghrúpa. Bhí baint ag an Rúnaíocht leis an tuarascáil deiridh a cuireadh ar 

aghaidh chuig an Aire i dtús na bliana 2016 a dhréachtú. Phléigh Comhairle an NESC 

an anailís agus dearcadh an bheartais agus é ag athrú, i gcáil chomhairliúcháin, ag a 

gcruinnithe i míonna Feabhra agus na Samhna na bliana 2016.  

Tascfhórsa Chathair Bhaile Átha Cliath Thoir Thuaidh 

Thacaigh baill de Rúnaíocht an NESC go gníomhach le hobair Thascfhórsa Lár 

Chathair Bhaile Cliath Thoir Thuaidh. Rinne an Rúnaíocht scrúdú ar réimse leathan 

taighde agus taithí idirnáisiúnta agus Éireannach a bhain le hathghiniúint uirbeach 

éifeachtach ina measc obair leanúnach de chuid an NESC ar líonta tí a bhí gan 

fostaíocht i mbruachbhailte faoi mhíbhuntáiste i mBaile Átha Cliath.    Bhí an 

Rúnaíocht i mbun oibre freisin i gcomhar le Kieran Mulvey agus comhghleacaithe ó 

Roinn an Taoisigh d'fhonn príomhcheachtanna a aithint chomh maith le bealaí chun 

tacú le hathghiniúint eacnamaíochta agus shóisialta Lár na Cathrach Thoir Thuaidh.  

Tugadh an obair chun críche in 2016 agus bhí sí ina  ghné thábhachtach de 

thuarascáil deiridh an Tascfhórsa a foilsíodh in 2017.  

Ba iad imeachtaí an NESC a tionóladh sa bhliain 2016: 

Éifeachtúlacht Fuinnimh agus Caighdeán Passivhaus —Plé Comhchéime D’óstáil an 

NESC comhócáid faoi éifeachtúlacht fuinnimh agus an caighdeán Passivhaus, an 27 

Aibreán 2016.   

Mar chuid dá cuid oibre ar inbhuanaitheacht, choimisiúnaigh NESC plépháipéar ón 

Dr. Vivienne Brophy agus an Dr. Orla Hegarty, ó Scoil Ailtireachta, Pleanála agus 

Beartas Comhshaoil UCD, faoi an bhféadfadh an caighdeán Passivhaus nó a 

chomhionann a bheith mar threoir do dhul chun cinn na hÉireann i dtreo foirgnimh 

éifeachtacha fuinnimh. Rinne an páipéar amach gur chóir an fócas a bheith ar an 

dúshlán a bhaineann le Foirgnimh Chumhachta Gar de Náid (NZEB) ghéilliúla a chur 

ar fáil, mar a fhoráiltear sa Treoir Athmhúnlaithe de chuid an AE maidir le 

Feidhmíocht Fuinnimh Foirgneamh. Tugadh faoi deara go mb’fhéidir go rachadh 

nádúr thionscal na tógála agus an chastacht a bhaineann le soláthar foirgneamh in 

aghaidh caidreamh comhoibríocha a fhorbairt a chabhródh le spriocanna NZEB a 

bhaint amach.  Tar éis an taighde seo, d’eagraigh NESC Comhócáid i measc líon beag 

saineolaithe ar Éifeachtúlacht Fuinnimh agus Rialáil i bhFoirgnimh. Ba é cuspóir an 

chruinnithe scrúdú a dhéanamh ar an gcaoi a mbaineann ceist na gcaighdeán agus 

an fhíoraithe maidir le héifeachtúlacht fuinnimh le dúshláin níos leithne i rialachán 

tithíochta, tógála agus foirgneamh na hÉireann.  

Comh-chomhdháil de chuid NESC agus ISSP: 'Cén Cosán Ar Aghaidh? 

Peirspictíochtaí ar Bheartas ó Eolaíochtaí Sóisialta na hÉireann', ar an 11 Bealtaine, 

2016, chomhoibrigh an NESC le Léibheann Eolaíochtaí Sóisialta na hÉireann le 

comhdháil aon lae a thionól. Cuireadh sraith páipéar a bhain le taighde eolaíoch 

sóisialta agus a bhí ábhartha do bheartas i láthair. Sa phróiseas, rinneadh iniúchadh 

ar an acmhainneacht maidir le comhoibriú agus líonraí nua taighde. I measc 

rannpháirtithe na comhdhála bhí lucht acadúil, lucht déanta beartas, polaiteoirí, 

eagraíochtaí neamhrialtasacha, grúpaí pobail agus daoine gairmiúla ó réimsí 

éagsúla.  

Cruinnithe Idirnáisiúnta de chuid na Comhairle Eacnamaíche 
agus Sóisialta (ESCanna) de chuid Bhallstát an AE 

Ghlac an NESC páirt sa chruinniú bliantúil de Chomhairlí Eacnamaíocha agus 

Sóisialta na mballstát de chuid an Aontais Eorpaigh agus de Choiste Eacnamaíoch 

agus Sóisialta na hEorpa. Sa bhliain 2016, d’óstáil Comhairle Eacnamaíoch, Sóisialta 

agus Comhshaoil na Spáinne an cruinniú i mí Dheireadh Fómhair. Chomh maith le 

faisnéis a roinnt faoi obair na gcomhairlí agus faoi staid an idirphlé shóisialta i ngach 

ceann de na ballstáit, phléigh lucht an chruinnithe an téama ‘Todhchaí chearta oibre 

agus sóisialta in Eoraip atá ag athrú’. 

Cruinnithe de chuid NESC a tionóladh i rith 2016 

Ní raibh ach cruinniú amháin de Chomhairle NESC ann sa bhliain 2016, a tionóladh 

an 15 Eanáir. Tháinig deireadh le téarma na Comhairle a ceapadh sa bhliain 2011. 

Thug an Cathaoirleach cuireadh do bhaill na comhairle chuig cruinniú 

comhairliúcháin an 17 Samhain.  

I rith na bliana 2016, rinne an Rúnaíocht cur i láthair go leor faoi obair NESC, bhí 

ionchur aici i réimse comhdhálacha, seimineár agus ceardlann agus sheirbheáil sí ar 

roinnt coistí agus grúpaí oibre. Tá roinnt de na gníomhaíochtaí seo liostaithe thíos. 

Bhí an Stiúrthóir, an Dr. Rory O’Donnell ina bhall de na comhlachtaí seo a leanas: 

 Grúpa Rialachais Eacnamaíoch, Institiúid Gnóthaí Idirnáisiúnta agus Eorpacha; 

 An Bord Comhairleach um Ionsamhlú Beartas Nuálaíochta don Eacnamaíocht 

Chliste (IBNE), UCD; 

 Grúpa Oibre um Bheartas Uirbeach, An Chomhairle Oidhreachta; 

 Grúpa Feidhmiúcháin Ardleibhéil maidir le "Ár dTodhchaí Inbhuanaithe"  

 Grúpa Maoirseachta um Atógáil na hÉireann 

 Grúpa Oibre um Straitéis Cíosa 

 Cathaoirleach an Ghrúpa Comhairleach um Chreat Pleanála Náisiúnta 

Tugadh cuireadh dó labhairt agus cur leis na himeachtaí seo a leanas: 

 ‘’Plé Comchéime leis an Ridire John Armitt, Innealtóirí Éireann, Baile Átha Cliath, 

Feabhra 

 ‘Cur chuige nua a fhorbairt maidir le beartas bonneagair’, Coiste stiúrtha CASP, 

Corcaigh, Márta 

 ‘Todhchaí ísealcharbóin a chur ar fáil: Teicneolaíochtaí agus Treochtaí 

Trasfhoirmeacha’, an 5ú Comhdháil Bhliantúil de chuid an ITFI, Baile Átha Cliath, 

Bealtaine 

 ‘Seimineár Tithíochta agus Easpa Dídine’ IMPACT, Luimneach, Meitheamh 

 ‘Comhairliúchán Geallsealbhóirí CPN’, An Roinn Comhshaoil, Pobail agus Rialtais 

Áitiúil, Baile Átha Cliath, Meitheamh 

 ‘Comhphlé Náisiúnta Eacnamaíoch’, Baile Átha Cliath, Meitheamh 

 ‘Grúpa fócais ar dhréachtchlár oibre Choimisiún an AE don bhliain 2018/2019 

maidir le Dúshlán Sochaí a Sé – Eoraip i saol atá ag athrú; Sochaithe 

uileghabhálacha, nuálacha agus machnamhacha, Comhairle Taighde na hÉireann, 

Baile Átha Cliath, Lúnasa 

 ‘Comhdháil Bhliantúil’, Focus Ireland, Baile Átha Cliath, Meán Fómhair 

 ‘Sochaí, Stair & Cultúr na hÉireann: 100 bliain tar éis 1916’, Institiúid Ollscoile na 

hEorpa, Flórans, an Iodáil 

 'An dúshlán a bhaineann le maoiniú ardoideachais’, Comhairle Acadúil OÉC, 

Corcaigh, Samhain 

An Dr. Larry O’Connell (Eacnamaí Sinsearach): 

I rith na bliana 2016 bhí an Dr. O’Connell ina bhall de;  

 Grúpa Oibre um Straitéis Cíosa, An Roinn Tithíochta, Pobail agus Rialtais Áitiúil  

 Rúnaíocht don Sainghrúpa maidir le Maoiniú d’Ardoideachas sa Todhchaí 

 Grúpa Stiúrtha Tionscadail don Chleachtadh Todhchaí Teicneolaíochta, An Roinn 

Post, Fiontar agus Nuálaíochta 

 An Coiste Monatóireachta um Chlár Forbartha Tuaithe (CFT) 2014-2020 

 Grúpa Nuálaíochta Gáis 

 Sruth Oibre um Thithíocht Sóisialta 4––Athchóiriú ar Thithíocht Sóisialta 

 Coiste Comhairleach um Fhóram Ceannaireachta IIEA/RDS maidir le hAeráid 

Talmhaíocht-Chliste 

Tugadh cuireadh dó labhairt agus cur leis na himeachtaí seo a leanas: 

 Comhdháil ISSP, Cén Cosán ar Aghaidh?, 11 Bealtaine, An Ghéarchéim Tithíochta: 

Beartas i nGníomh 

 Éascaitheoir, Comhairliúchán ar Chreat Pleanála Náisiúnta, Meitheamh 2016.  

An Dr. Helen Johnston (Anailísí Sinsearach Beartas): 

I rith na bliana 2016 bhí an Dr. Johnston ina ball de;  

 An tIonad um Staidéar Trasteorann (Cathaoirleach); 

 An Bord Náisiúnta Staidrimh; 

 An Grúpa Comhairleach Teicniúil maidir le Táscairí agus Sonraí Bochtaineachta; 

 Bord Tionscnamh Forbartha Leanaí Iarthar Thamhlachta; 

 An tIonad don Líonra um Fhorfheidhmiú Seirbhísí Éifeachtacha; 

 An Grúpa Comhairleach um Chomhionannas Deiseanna i gCleachtas 

(Cathaoirleach); 

 An Grúpa Comhairleach um Meastóireacht ar an gClár Cothaithe; 

 Grúpa Oibre um Chreat Torthaí Folláine na hÉireann; 

 Coiste Comhairleach Áitiúil den Chomhdháil Dhomhanda faoi Shláinte 

Meabhrach na mBan; 

 Grúpa Comhairleach Taighde Focus Ireland; agus  

 Líonra Bainisteoirí Taighde. 

Tugadh cuireadh di labhairt ag na himeachtaí seo a leanas: 

 ‘Fís ar Fad ach gan Athrú? Cinntitheoirí i gCur i bhFeidhm’, Clár Dochtúireachta 

Rialachais na hInstitiúide Poiblí Riaracháin, Baile Átha Cliath, Eanáir;  

 ‘Fís ar Fad ach gan Athrú? Cinntitheoirí i gCur i bhFeidhm’, Teastas Iarchéime 

CTBÁC in Eolaíocht Fhorfheidhmithe, Tamhlacht, Aibreán agus Deireadh 

Fómhair; 

 ‘Obair Bheartais Shóisialta na Comhairle Náisiúnta Eacnamaíche agus Sóisialta’, 

Toscaireacht Forbartha Áitiúla de chuid na Fionlainne, Tamhlacht, Aibreán; 



AN OIFIG NÁISIÚNTA UM FHORBAIRT EACNAMAÍOCH AGUS SHÓISIALTA 
TUARASCÁIL BHLIANTÚIL 2016 

 

10 

 

 ‘Cosaint ar Bhochtaineacht’ Comhchruinniú ar Chosaint Buiséid, Coimisiún na 

hÉireann um Chearta an Duine agus Comhionannas, Meitheamh; 

 ‘Dífhostaíocht agus Teaghlaigh i mBochtaineacht, Fóram um Chuimsiú Sóisialta, 

Baile Átha Cliath, Meán Fómhair; 

 ‘An féidir liom post a fháil?’, Focus Ireland, Baile Átha Cliath, Meán Fómhair; 

 ‘Dífhostaíocht teaghlaigh: taithí agus saincheisteanna’, Ollscoil na hÉireann, 

Maigh Nuad, Maigh Nuad, Deireadh Fómhair;  

 Seoladh tuarascála de chuid na ECFE maidir le ‘Beartais do Chuimsiú Sóisialta in 

Éirinn a Fhí le Chéile’, Comhdháil Pobail le Margadh Saothair Cuimsitheach a 

Chruthú, Baile Átha Cliath, Samhain; agus 

 ‘Machnaimh ar Mhaolú ar Bhochtaineacht agus ar Fholláine’, Comhdháil Taighde 

de chuid an ESRI ar Bhochtaineacht agus ar Chaighdeán na Beatha, Baile Átha 

Cliath, Samhain, agus  

 ‘Dífhostaíocht Teaghlaigh: réamhthorthaí ó staidéar NESC, Comhairle Mhargadh 

an tSaothair, Baile Átha Cliath, Nollaig. 

An Dr. Damian Thomas (Anailísí Sinsearach Beartas): 

I rith na bliana 2016 bhí an Dr Thomas páirteach san imeacht seo a leanas: 

 ‘Beartais Sheasmhacha leis an gClár 2030 d’fhorbairt inbhuanaithe a chur i 

bhfeidhm’, Comhdháil Bhliantúil Chomhairle Comhairleach um Fhorbairt 

Inbhuanaithe agus Comhshaoil na hEorpa (EEAC), Barcelona. 

An Dr. Anne-Marie McGauran (Anailísí Beartas): 

I rith na bliana 2016 bhí an Dr McGauran ina ball de: 

 Bord na heagraíochta Teaghlach Amháin (Cisteoir agus Leas-Chathaoirleach); 

 Grúpa Comhairleach Chlár um Shláinte Gnéis & Thoirchis Ghéarchéime 

HSE(Cathaoirleach); 

 Grúpa Stiúrtha Monatóireachta Comhtháite an ESRI 

 Grúpa Oibre Taighde, Tionchair agus Meastóireachta SAGE (Seirbhís Tacaíochta 

& Abhcóideachta do Dhaoine Aosta) 

 Sruth Oibre 5 na Straitéise um Thithíocht Sóisialta (san earnáil cíosa 

phríobháideach); agus 

 Coiste um Measúnú Tionscadail ESF “Mná ag Filleadh ar an Obair”. 

Rinne sí cur i láthair agus bhí sí páirteach sna cruinnithe agus sna himeachtaí seo a 

leanas: 

 Coiste Forbartha Pobail Áitiúil Dheisceart Bhaile Átha Cliath, Aibreán. 

An Dr. Jeanne Moore (Anailísí Beartas): 

I rith na bliana 2016 bhí an Dr Moore ina ball de: 

 Coiste Stiúrtha Fhóram na hÉireann um Chaipiteal Nádúrtha; 

 Painéal Meastóra do Ghlao Taighde Inbhuanaitheachta 2016 na GCC; 

 Na Coistí Stiúrtha do Thionscadail seo an EPA: Tionscadal taighde Thionscadal 

Aistrithe Athrú Aeráide faoi stiúir an Ollaimh Geraint Ellis; EPIIC: Comhtháthú 

Beartais Comhshaoil – Tionscadal Nuálaíochta agus Athraithe faoi stiúir Brendan 

Flynn, OÉG; Tuiscint ar Iompar an Phobail maidir le hAthrú Aeráide a Mhaolú, 

Maolú agus Teoirphlean Gnímh faoi stiúir an Ollaimh Brian Ó Gallachóir, UCC. 

 An Líonra um Beartas Sóisialta 

Tugadh cuireadh di labhairt ag na himeachtaí seo a leanas: 

 Comhdháil Bhliantúil Údarás Fuinnimh Gaoithe na hÉireann; Painéal: Saoránacht 

Fuinnimh a chur i bPobail na hÉireann 

 Comhchruinniú Chairde na Cruinne/IGIE: Eacnamaíocht Shóisialta an Idirbhirt 

Fuinnimh 

 Ceardlann Gheo-eolaíocht na hÉireann: Príomhthosaíochtaí Taighde a Aithint do 

Dhearcadh Poiblí agus Tuiscint ar Gheo-eolaíocht 

Bhí sí páirteach sna cruinnithe agus imeachtaí seo a leanas:  

 ‘Club SDG a Oscailt’ Beirlín 

 Imeacht Eatramhach Meastóireachta Limistéar Taistil Chliste an DTTAS 

 Cruinniú Mullaigh Fuinnimh agus Athrú Aeráide, Caisleán Bhaile Átha Cliath 

 Fóram Innealtóirí Éireann: Réitigh Innealtóireachta ar Thuilte 

 Pleanáil do Chomhdháil Forbartha 

 Comhdháil Iompair Éireann 

 Eacnamaíocht Iompraíochta—Cruinniú Geallsealbhóirí Tionscadail 

 Comhdháil Acadamh na nUirbeach/RIAI 

 Comhdháil Comhshaoil Éireann 

 Ceardlann Cholúin Comhshaoil: Ag obair ar mhaithe le Folláine na Glúine seo 

agus na nGlúnta atá le Teacht 

 Ceardlann QUB ar Athrú agus ar Chóras Fuinnimh na hÉireann, Teach an 

Chustaim 

 Comhdháil Líonra Athúsáide Pobail na hÉireann: Cinntiú go dtarlaíonn Athúsáid 

agus Athchúrsáil, Farmleigh 

 Ceardlann UCD ar Thomhaltóirí agus Fuinneamh 

 Imeacht/Teacht le Chéile Colúin Comhshaoil: Conas a mbainfimid amach Sprioc 

Forbartha Inbhuanaithe 11 – Pobail agus Cathracha Inbhuanaithe? 

 Comhdháil ar Chomhshaol agus Sláinte de chuid an EPA/HSE 

 Seimineár TCD maidir le hAthrú a Chur in Iúl: Bealaí le hInbhuanaitheacht a Chur 

Chun Cinn 

 Seimineár UCC maidir le hInfheistíocht Áitiúil ó Shaoránaigh a Úsáid i 

bhFuinnimh In-athnuaite: Brúnna a Aithint, Beartas a Chur ar an Eolas agus 

Réitigh a Fhorbairt. 

 Seimineáir agus Imeachtaí éagsúla de chuid IIEA 

Noel Cahill (Anailísí Beartas): 

I rith na bliana 2016 bhí Noel Cahill ina bhall de: 

 Rúnaíocht don Sainghrúpa maidir le Maoiniú d’Ardoideachas sa Todhchaí 

 Sruth Oibre Airgeadais an Rialtais maidir leis an Straitéis um Thithíocht Shóisialta 

 Grúpa Oibre um Straitéis Cíosa. 

Rinne sé cur i láthair: 

faoin Margadh Cíosa do Ghrúpa Stiúrtha um Plé Beartas Straitéiseach Sheirbhís 

Eacnamaíochta agus Meastóireachta Rialtas na hÉireann (IGEES). 

Beartais Chuntasaíochta NESDO 

Beartais Chuntasaíochta 

Coinbhinsiún an Chostais Stairiúil 

Ullmhaítear na Ráitis Airgeadais ar bhonn fabhraithe faoi choinbhinsiún an chostais 

stairiúil de réir prionsabail chuntasaíochta a nglactar leo go ginearálta seachas sa 

chás go luaitear a mhalairt. 

Aithint Ioncam  

Aithnítear Deontas i gCabhair a fhaightear ó Roinn an Taoisigh sna Ráitis Airgeadais 

ar bhonn fáltais airgid. 

Aithnítear ioncam a fhaightear ó dhíolachán foilseachán agus ioncam comhdhála 

nuair a dhéantar sonrasc ina leith. Sa chás go léirítear nach féidir na hairgid a fháil, 

déantar foráil maidir le fiacha amhrasacha. 

Comhoibríonn NESDO le heagraíochtaí eile ar thionscadail chomhchistithe a 

d’fhéadfadh seasamh níos faide ná aon bhliain amháin. Aithnítear an t-ioncam seo 

ar bhonn fáltais airgid. 

Airgeadra Eachtrach 

Déantar idirbhearta in airgeadraí seachas an euro a thaifeadadh ag na rátaí arna 

rialú ar dháta na n-idirbheart nó ar dháta conraithe. Aistrítear sócmhainní 

airgeadaíochta agus dliteanais go euro ar dháta an chláir comhardaithe nó ar dháta 

conraithe. Déileáiltear le difríochtaí sa ráta malairte sa Ráiteas Chuntas Ioncaim 

agus Caiteachais.  

Sócmhainní Inláimhsithe 

Léirítear sócmhainní seasta ag costas lúide dímheas carntha. Déantar dímheas a 

ríomh chun costas sócmhainní inláimhsithe a dhíscríobh dá luachanna iarmharacha 

measta thar a saol úsáideach measta trí thráthchodanna comhionanna.  

Tá saol úsáideach measta sócmhainní inláimhsithe le tagairt don dímheas a 

ríomhtar mar seo a leanas:  

Troscán: 5/10 mbliana; 

Trealamh:  5 bliana. 

Aoisliúntas 

Agus ceadú tugtha ag Roinn an Taoisigh agus an Roinn Caiteachais Phoiblí agus 

Athchóirithe faoi 2015, ghlac gach ball foirne ballraíocht sa scéim pinsean 

d'Fhostaithe Stáit Neamhbhunaithe. Is scéim neamhranníocach í an scéim seo do 

phinsean scoir agus do shochair chnapshuime an oifigigh féin. Tá ranníocaíochtaí 

iníoctha don Scéim do Chéilí agus Leanaí. Cuireann NESDO na ranníocaíochtaí sin ar 

ais chuig an Roinn Airgeadais trí Roinn an Taoisigh. Dá réir sin, níl aon dliteanas ar 

NESDO maidir le socruithe aoisliúntais na foirne seo.   

Le linn na bliana 2016, thug Roinn an Taoisigh ceathrar comhaltaí foirne ar iasacht 

do NESDO, a bhí clúdaithe ag scéimeanna aoisliúntais a bhí i bhfeidhm sa Roinn sin.  

Rinne NESDO aisíocaíocht leis an Roinn maidir le tuarastal, ÁSPC fostóra agus 

aoisliúntas na gcomhaltaí foirne áirithe seo. D’fhabhraigh aisíocaíochtaí ar bhonn 

míosúil agus cuireadh síos ar an Ráiteas Ioncaim agus Caiteachais iad. Glac Roinn an 

Taoisigh freagracht as párolla agus feidhm aoisliúntais maidir leis na comhaltaí 

foirne seo. 

 

  



AN OIFIG NÁISIÚNTA UM FHORBAIRT EACNAMAÍOCH AGUS SHÓISIALTA 
TUARASCÁIL BHLIANTÚIL 2016 

 

16 

 

 
  

Aguisíní  



AN OIFIG NÁISIÚNTA UM FHORBAIRT EACNAMAÍOCH AGUS SHÓISIALTA 
TUARASCÁIL BHLIANTÚIL 2016 

 

17 

 

Aguisín 1: Comhaltas Bhord NESDO 

 Mr Martin Fraser, Department of the Taoiseach (Chairperson) 

 Mr John Shaw, Department of the Taoiseach 

Chief Officer NESDO, Dr Rory O’Donnell 

Aguisín 2: Comhaltas Chomhairle NESC 

The membership of the Council for 2011-2016 was nominated as follows: 

 Mr Martin Fraser (Chairperson) 

 Mr John Shaw (Deputy Chairperson) 

 

Four members from Business and Employers: 

 Mr Danny McCoy, Director General, IBEC  

 Mr Tom Parlon, Director General, CIF  

 Mr Ian Talbot, Chief Executive Officer, Chambers Ireland 

 Mr Tony Donohoe, Head of Social and Education Policy, IBEC 

 

Four members from Trade Unions: 

 Ms Patricia King, General Secretary, ICTU  

 Ms Sally Anne Kinahan, Assistant General Secretary, ICTU  

 Mr Manus O'Riordan, SIPTU 

 Mr Shay Cody, General Secretary, IMPACT  

 

Four members from Farming and Agricultural: 

 Mr Edmond Connolly, Chief Executive Officer, Macra na Féirme 

 Vacancy, General Secretary, IFA  

 Mr Seamus O'Donohoe, Secretary, ICOS  

 Mr Frank Allen, ICMSA  

Four members from Community and Voluntary: 

 Dr Seán Healy, Social Justice Ireland 

 Ms Brid O'Brien, Irish National Organisation of the Unemployed  

 Mr James Doorley, Assistant Director, National Youth Council of Ireland 

 Ms Karen Murphy, Irish Council for Social Housing 

 

Four members from Environment: 

 Mr Oisín Coghlan, Director, Friends of the Earth Ireland 

 Mr Michael Ewing, Environmental Pillar 

 Ms Karin Dubsky, Environmental Pillar 

 Ms Siobhán Egan, Environmental Pillar 

 

Four members from the Public Service: 

 Mr Derek Moran, Secretary General, Department of Finance 

 Mr John Murphy, Secretary General, Department of Jobs, Enterprise and 

Innovation 

 Mr John McCarthy, Secretary General, Department of Environment, Community 

and Local Government 

 Mr Seán Ó Foghlú, Secretary General, Department of Education and Skills 

 

Eight independent members nominated by the Taoiseach: 

 Prof Mary Daly, Department of Social Policy and Intervention, Oxford University 

 Prof Anna Davies, Department of Geography, Trinity College Dublin 

 Prof John McHale, Department of Economics,  NUI, Galway 

 Prof Edgar Morgenroth, Associate Research Profession, ESRI 

 Dr Michelle Norris, School of Applied Social Science, UCD Geary Institute  

 Prof Seán Ó Riain, Department of Sociology, NUI, Maynooth 

 Dr Michael O’Sullivan, UK Research & Global Asset Allocation, Credit Suisse 

 Ms Mary Walsh, Chartered Accountant 

Director NESC, Dr Rory O’Donnell  

Aguisín 3: Ráitis Airgeadais arna síniú ag Bord NESDO 

